
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বিচিত্রিতা
৬৪৯




বার্তা নাহি চারি ধার,
না কোথাও কর্মের আভাস—
শব্দহীনতার স্বরে
খররৌদ্র ঝাঁঝা করে,
শূন্যতার উঠে দীর্ঘশ্বাস।

পসারিনি, ওগো পসারিনি,

ক্ষণকাল-তরে আজি ভুলে গেলি যত বিকিকিনি
কোথা হাট, কোথা ঘাট,
কোথা ঘর, কোথা বাট,
মুখর দিনের কলকথা—
অনন্তের বাণী আনে
সর্বাঙ্গে সকল প্রাণে
বৈরাগ্যের স্তব্ধ ব্যাকুলতা।






৫ মাঘ ১৩৩৮





পুষ্প








পুষ্প ছিল বৃক্ষশাখে হে নারী, তোমার অপেক্ষায়
পল্লবচ্ছায়ায়।
তোমার নিশ্বাস তারে লেগে
অন্তরে সে উঠিয়াছে জেগে,
মুখে তব কী দেখিতে পায়।


সে কহিছে, ‘বহু পূর্বে তুমি আমি কবে একসাথে
আদিম প্রভাতে
প্রথম আলোকে জেগে উঠি
এক ছন্দে বাঁধা রাখী দুটি
দুজনে পরিনু হাতে হাতে।

